
ኺ

ኺራ ኩኹዾ 

ኬ ዬሱሲ

ኃⶀግታ ኯን ኮ ሲዕሊኛ ቼሪይ ኺራ ኬ ዊሊያም ዴ ቢንክ

ሳዕና ኢሾ ኬ ቡይ ቲዕ ኮ ሚናኅ



ⶀጊኛዕ ኮ ኪርሪሞጋ

ሉሳዕ ቱሞኝ፦ ዙዋ ካዕረዯ ኃኮሮዎ ኤጎ 

ቱሙይ (ኢ ቱይ 5)

ላሳያ ኮሞሩኝ፦ ላሳያ ኮሞሩኝ ማግ ላሳይ ኮ 

ጊምማዕ ዎይኒኝ ኢገያ ዙዋ ኯወያ ዬሱሲ 

ቫዕገያ ኮ ማተያ ና ኧገያነያ ረሰያ ዬሱሲይ 

ኮ ባናሴያ ነነ።

መሲዕ፦ መሲዕ ኣ ቫ ኬኬ "ኮሞራ 

ኩኹዾ"። ና መሲዕ ኣ ቱዋ ኺብሩይ ና 

ቱዋ ጊሪኪይ ኬልሊ ኬ ኪርቶሲ። (ቱይ 

52፣ 55)

ሴታኒ፦ ሴታኒ ኣ ኺራ ኃኮሮዎ ና ኣ 

ሚሮጊያ ቱሞኝ ኮ ዙዎኝ፤ ና ሳራዕ ገኘ ኣ 

ዳቡሎሲ።

ባሲጋ፡- ባሲጋ ኬልሊ ባኣሊያ ኯⶍኅቻ 

ባናሴያ ዬሱሲይ ቫ ረሰኝ። ⶈኅ ኣ ቮርሬያ 

ኣይኹዻ ⶍኅቻ ባሲጋዕ ነይ።

ባሴያ ኢሾ ቲዕ፦ ባሴያ ካቫጋ ባ ኮ ዬሱሲ 

ካሪ ዳሚያ ቤ ኧሰዻና ቱሙይ። ባሴያ ኢሾ 

ቲዕ ⶈኅ ⶁግ ረሰ፣ ኮ ኡቱርሬይቲ ነነ ኒኀ። 

(ቱይ 23፣ 29-30 ኮ 59)

ባናሴ ቫ ረሰኝ፦ ዬሱሲ ቤ ባናዕ ቫ ረሰኝ፣ 

ና ኃኃ ኣ ቫ ኬኬ ዙዎ ዻካካን ኻሊ ቮርሬ 

ኮንⶈ ባንሳነ ቫ ረሰኝ፤ ና ኃቩኑ ዉረዯ 

ቱሙ ኻሊ ዙዎ ⶍነ ⶍነ ዻካካን ካሪ ኣጀ 

ⶀጏ። (ቱይ 53-57)

ቱሙ ኦዕል፦ ቱሙ ኦዕል ኣ ቫ ኬኬ 

ኮዮገሰን ቱሙ ⶀጏ ኮ ኪሺግ ⶀጏ ቫ ነነ፣ 

ና ቱሙ ኦዕል ኬሜ ላዕይ ኺኒⶃ ኹኅ፣ ኮ 

ካልሊ ቱዏ ካሪ። (ቱይ 18፣ 19፣ 42) 

ቱኻ፦ ቱኻ ኬልሊ ኣኻዕ ኮ ⶀጊኛዕ ቱሙ 

ኣጃ ዙዋ ሜሰያ ⶀጊኛዕ ኺኖ ነያይ።

ኣይ ካጋራየ፦ ቱሙ ሜሲኞጋዕ ጋይ ገርሳ ሴያይ 

ኬ ኣይ ካጋራየ ኮ ኹልሊ ኣጌ ጏራ ⶈኅ ሴንቻ 

ኃኃ ኃኒ ኃዹሊቶዬ። ኹልሊ ኣጌ ኯዺነ 

ኺኒሲቺንኔ ና ኪጎመሰን ቱሙ ና ኯኾዻ ቫ 

ነነዬ፣ ⶈኅ ገረሲና ናይ ⶊኇንⶈ።ቫ ዬሱሲ ቤ 

ኢዋ ቺቢናዕ ናይ ካጋነና ኮ ኣጌ ና ኡሻዬ፣ ኣጌ 

ኃመያ ቱሙ ሴናይⶆ ኬ ኣ ካጋራየ። 

ኤርሚያ ቱሞኝ፦ ኤርሚያ ቱሞኝ ኬልሊ 

ዬሱሲ። ና ⶈኅ ዬሱሲ ቴዋ ኬ ኺሪ ና ኣይዎ 

ኃባዕ።

ኩሌያ ላ፦ ኩሌያ ላ ኣ ኩሌያ ቱሞኝ ቫጋ 

ረኺያ ዙዋ ኯወያ ዬሱሲ። (ቱይ 58)

ኪያ ከዸዸቻ፦ ኪያ ከዸዸቻ ኣ ኪያ ዬሱሲ 

ኢጎመሰና ⶀጏ ና ዙዎ ዸዸያ ⶈኅ። ቫ ዬሱሲ 

ረሻና ባንሻኛ ዉረዯ ⶈኅ ኪያ ከዸዸቻ ቴ 

ሚሺሮያ ዙዋ ኯወያ ⶈኅ ዻካካን ካሪ። (ቱይ 

25፣ 50)

ኮሞሩማ ቱሞኝ፦ ቫ ዙዎ ኢገመሰነያ ቱሙ 

ኃቩኑ ኮሞሩማ ቱሞኝ ኢሼ።

ኺራ ማዻ ዬሱሲይ፦ ኺራ ማዻ ዬሱሲይ 

ኬልሊ ኺራ ኯዋ ዬሱሲ። (ቱይ 18)

ዋርካቲያ ቱሞኝ፦ ጏራ ቱሙ ጉኝቻ ዙዎ ኮ 

ሺግቺኛ ኮ ዯግ ካጋይ ቫ ዋርካቲያ ነነ ቱሞኝ። 

የዋ፦ የዋ ኣ ቫ ኬኬ ከየብ ቫ ⶀጊኛዕ ዮጎ 

ቱሙይ ቫ ኻሊ ሜሺኛና ና ቩኅኘሰና።

ዬሱሲ፦ ዬሱሲ ኣ ሳራዕ ኾይነያ ቱሞኝ፣ ና ኣ 

ቫ ኬኬ "ቱሙ ኢባይሲይⶆ።"

ገረሲን፦ ገረሲን ኬልሊ ⶀጊኛዕ ኬሜሶ ኣጌው 

ኢገያ ኃጋነነያዮ ኮ ⶀጊኛዕ ኺኖ ቱሙይ፣ ና ኣ 

ⶀጊኛዕ ከኃኒያ ኣጌ ኬ ቫ ⶀጋ ኺኖ ቱሙይ 

ኃኮቮንሰሰኒ። (ቱይ 4)

ቫ ኻሊ ኩንቻ ዉሩ፦ ኹልሊ ኻሊ ዬሱሲ ኩን 

ዉሮዬ ⶀጊኛ ዻካካን ኻሊ ቺኛና ኬ ቻጊ። 

ቱሙ ኻሊ ዹይ ቱሙ ቱን ኮ ባ ና ጌኞኖ ኬ 

ቻጊ ⶇዋነኅ። (ቱይ 57)



መሲያ ኬ ዬሱሲ ኣንነኅ?

ኦይኛ ሺኛ ራማን ሳⶅ ዬሱሲ ቤ ቫግካ ኃባዕ 

ባዕ ኬ ኢስራኤል። ና ⶈኅ ኣጌ ኬልሌዎ ኬ 

"ዬሱሲያ ኮ መሲዕ" ኮ "ዬሱስ ኪርቶሲ"። 

ⶈኅ ኣ ኮሞሩ፣ ና ኮሞሩ ⶃኅ ኃዕንኖ። ⶈኅ 

ኬልሊ ኬ "ዬሱሲያ ኮ ኤርሚያ ቱሞኝ"። ና 

ኃኃ ኣ ቫ ኬኬ ⶈኅ ኣ ቱሙ ኮ ኣ ኺሪ 

ⶇዋነኅ። ና ሳዕና ዬሱሲይ ⶈኅ ቤ ኯዕን ና 

ኧል ዋርካቲያ ቱሞኝ ቶዬ። ና ⶈኅ ዋርካቲያ 

ቱሞኝ ኣ ሳዕና ቦ ኻኅ ኃባዕ ቫ ኮሌኞግኩኝ 

ዻካካን ካሪ።ኮሌያ ቤ ኩንቻ ዬሱሲይ

በርዋ ናይ ኯምማ ኯዻነየ ቫ ኡኆዋ ቤ 

ኩኹዹግቾኛ ዬሱሲ። ቤ ኃበርዉይኑ ኩኹዹጎነ 

ዬሱሲይዬ፣ ዙዎ ቤ ወየ ጃዕርሬ፣ ኮ ሲዕሬንኔ፣ 

ኮ ጋሊሻኛይ፣ ኮ ኻርቻኛይ። ና ቤ ኃኮሌቱኑ 

ኃባይኑ ኬ ኣውሮባዬ፣ ኮ ባዕ ኬልሌዎ ኬ 

ከርገናዕ ታናዕ ኡይቾኛ ሱⶃ፣ ኮ ኣብሪካ ታናዕ 

ኛማኒቶቤይ ቤ ማግ ኮሞራ ሮሜይ። ቤ ኃኹሉኑ 

ዙዋ መራ ዋርካቲ ኯዻ ኮ ቶይዪ ኃኒ ኢማገዯ። 

ዙዋ ጋየያ ዋርካቲ ኯዻ ኮ ቶይዪ ኣ ዙዋ 

ኣይኹዻይ ባ ኢስራኤሉኝ ⶃኅ። ና ዙዋ 

ኣይኹዻይ ቤ ኃኹሉኑ ኬልሊ ኬ 'ዙዋ 

ዋርካቲኝ'። 

ቱሙ ዮጎይ ኣጌ ⶀጏ ታናዕ ⶀጋ ገኘ ዋርካቲያ 

ቱሞኝ። ቱሙ ⶈኅ ኣ ኺራ ጌኞኖ ኣኻ ዻካካን፣ 

ና ⶈኅ ኺን በካሞ ቫ ዙዎኝ ዻካካን። ና ዬሱሲ 

ኃⶀግታ ዮግኩ ና ⶍላ ⶆብ!



ኢስራኤል ኮሌያ 

ቤ ዬሱሲይ

ⶊራ ቦ ኬ ዬሩሳሌም

ባ ቮኛዕ ኧልለያ ኢስራኤል ቶዬ ኬ ጋሊላ፣ ኮ 

ሳማርያ፣ ኮ ይኹዻ

ይን ኣ 28,000 ስኩዌር ኪሎ ሚቲር (ኮ 

10,810 ስኩዌር ማይል)

ና ባ ታንኮን ኣ ኣቡሬኒ ኻኅ

ቦሌቲካዕ ባ ነይ፦ ቫ ኪርሪቾኛ ዬሱሲ ሳⶅ ኣ ቫ 

ኬኬ ዬሱሲ ሳⶅ ኦዮዋ ኮ 63 ሳⶅ ኢስራኤል ኢ 

ቫ ዪራ ሮሜይ ባይ። 

ቤ ኃኮሌቱኑ ዙዋ ቢቢዮ ሮሜይ ኸተያ ኮ 

ቪላቶሲያ ቫንቶሲይ ኣ ዙዋ ማገያ ባዕ ኢስራኤሊ፣ 

ና ኺራ ኢሾ  ኬ ኮሞራ ቦ ቫ ቪላቶሲይ ኣ 

ኮሞራ ሮሜይ ኬ ቲባሪዮስ።

ና ጏራ ዯግ ኯወያ ኬ ጏራ ቱሞኝ ኣ ጎቶዋ 

ኣይኹዻይ። ና ዙዋ ኣይኹዻይ ዯግ ዬሩሳሌⶁ 

ⶀመ ዶረያ ነይ ቱሞኝ፤ ና ዙዋ ማዸያ ዯግ ጏራ 

ቱሞኝ ኣ ኮይሳናዕ ገይ፤ ና ዯግ ⶀመ ኮ ዙዋ 

ኬልሌዎ ኬ ባራሳዊ ኢገያ ማዸያ ዯግ ⶀጋ 

ዋርካቲያ ቱሞኝ።

ና ቱዋ ኣልሊቻ ዙዋ ኣይኹዻይ ኣ ኺብሩ፤ ና ኮ 

ቱዋ ጊሪኪ፣ ኮ ላቲኒ ቱዋ ዙዋ ሮሜይ ዙዋ 

ኃባይኑ ካሪ ኣልለየዮ።

ኪብርናኾም

ናዚሬቲ

ጋሊላ

ሳማርያ

ዬሩሳሌም

ይኹዻ

ዪርሲያ ሜዲቴራኒያይ

ዮርዳኖስ

ዪሪሲያ ጋሊላይ



ኃዙግታ ዻካካን ኪዾ ቱዏ ሙጊነነየ ኦሬ?

ሜሲይ ረኺይ ጉይ ና 

ተሊ ኯግ፣ ኮሞሩማ 

ቱሞኝ ዋ ኬዻዕ ቶዬ!



ኢጌ ⶆዕንናየ ባ 

ቫጋዕ ቻጋ!

ኢጌ ቱሙ ኃጆሮዎ፣ 

ቬያዕ ቺቢናዕ ቱሞኝ ዋ 

ቴዋ ከኖ ሱጉሚቺኔ። 

ከናዕ ቩራዕ ቻልላ ኃኤጊሶነያዮ 

ዻካካን ኻሊ ኬዕዻና ቮይ ና 

ኯኇነሰን ጎ ቶዬ!

ኣጌ ዻካካን ሴ ኬዕንናይ ና 

ኯⶆኅኒⶆ? ኣጌ ባ ቫጋዕ ናይ 

ቻልሊ ኃዕንኖ ዋ?

ኢዕኝ! ኮ ኺርኮና ቫ ሴ ካጃረ ቺቢናዕ 

ቱሞኝ ኃⶊዋናው። ና ኺርሪ ኻሊ 

ዹኅ ኢጌዬ ኣዕንና ኯዋናኝኔ።

ኹልሊ ኺኖ ኬ ባ ቫጋዕ 

ኑይ ኯዸ ኬ ቻልሊ ሸዕ 

ሸዕዬ፣ ታጋ ቫ ⶀሞ 

ገረሲን፣ ና ኾዻ ቫ ኃማዕ 

ና ቹርተ።

ኃመያ ቮንናው ቫ ገረሲኑኝ 

ቮይ፤ ኃኒዬ ኃመያ ⶆዕንናየ 

ባ ቫጋዕ ኃኒ ቻጋ!



ኺራ ማዺነና ኪዾ ቱዏ 

ዙዎ ኣና ቤ ሴነያ ኬ ኣ 

ዮኻኒሲያ ቹሮ ዙዎ።

ና ኃኒዬ . . .

ቮይ ገርሲ ኒኀ፣ 

ቹራኝ ኹኅ፤ ቫ 

ኬሜሻ ኃዳሚታ 

ኣጌ ኩቩገሰን ⶀጋ 

ኺኖ ቱሙይ።

ኣኜ ቮይ ናኑ ኒኀናⶉ፤ 

ና ኣኜ ኬሴዺ ጏራ 

ኺራ ዾሎዪ ዳሚያ 

ቱሞኝ፤ ና ኃኺሪኑ 

ኻሊ ቹሩኅ ኩሌያ 

ቱሞኝ ኮ ጎዋ ቱሞኝ። 

ና ኃኹሉኑ ኻሊ 

ኃⶀግቱኑ  ረኺያ 

ጉይ ዻካካን!

ቱሙ ቱንⶈ ኣይዎ 

ቱግቲ ሴ ኬ፦

ኢዕኝ፣ ኢኜ ኣኒ 

ኤርሚያ ናኑ 

ኬዬሊኝ፤ ና ቫ ኑኑ 

ኩቹሙኒ ጎሬ።

ኺኒ ቮይ 

ኢኜ ቹራኝ 

ኣኜሶ!

ዳዳዬ፣ ኮሞሩማ 

ኑኑ ኣይ ካይዎ፤ 

ⶀጋ ኺኒ ኢኞይ 

ኣይ ኬሜሰ!



ዙዋ ኣይኹዻይ ቤ ኧልለያ 

ኢሲራኤል ቶዬ ኣ ዙዋ ቤ ዙዋ 

ሮሜይ ዶገሰነያ ባ ና ⶄልላየያ 

ኻኅ፣ ና ጋርሰሰና ዪራዕ ሴ 

ኮቮንናየ ቫ ኃⶄልላይታ ቮይ። 

ና ኃኹሉኑ ዙዎ ቤ ቨገ ቫ 

ኩንቻ ኺራ ኩኹዾ ኬ ኮሞራ 

ኪባይሲይⶆ። ⶈኅ ኣ ኺራ 

ዳዳቢኛዕ ኣይኹዻይ ቤ ኪኂኄ 

ዮገያ ኬ ኻሊ ኩንኖ። ና 

ኃኺርራ ኩኹኃ ሜ ኬ ⶀጏ 

ኬዻዕ ቱሞኝ ኯⶁግ ና ኮቮናየ 

ባል። 

ዬሱሲ ኹልሊ ቹርነ ና 

ኡሺኛናዬ ኢዻዕንኑ ኩሌያ 

ቱሞኝ ባዕ ኮ ኮሩ።

ጏⶉየ! መደራ ቱሞኝ 

ኻሊ ቦልኬዎ ገረሲና 

ኃባዕ ዻካካን ኣዕንና።

ⶈኅ ኃቩኑ ቴው ካለየና ዙዎ ራማን ኮ ባሪ ዙዎ 

ራማን፤ ና ኃኡኅኑኑ ቶዬ ኃኒ ካቫዕገው ዾግ። ና 

ኃኹሉኑ ⶈኅ ቤ ኦዕልሉ ቱሙ ኮ ⶁግኩ ረ ኬ 

ኢንኒ ካታግ ⶀጋ ኪኺኖ ቫ ነነ ኬ ኬሜⶃ።

ዬሱሲ ኬ ኢንኒ ኬሜ ኃኃ ና 

ኩቩገሰ ⶀጏ፣ ⶀጏ ቤ ተይ ኬ 

ኃባዕ ቶዬ ኬሜ ⶀጋ ኺኖ ቱሙይ 

ና ኬቴይ ⶆብ። ⶀጋ ቱሙ 

ኧሰዸሰና ዙዎ ኣ ቫ ሴ ዯግ 

ኮቮንናየ ቫ ቺቢናዕ ረሰኝ ቮይ።

ዬሱሲ ታማርሩ ሴታኒ ኮሞራ ኯርⶂይኑኝ ካዕረዯ 

ኃኮሮዎ ቤ ማጋ ኃባዕ ረሰዯ ኮ ዹናዕ።

ዮ
ር
ዳ
ኖ
ስ

ጋሊላ

ናዚሬቲ

ካና

ዬሩሳሌም

ኢሲራኤል

ኪቢርናኾም

ዮኻኒሲያ ቹሮ ዙዎ ኹላ ቤ ኢሻ ኪዾዋ 

ዮርዳኖሲይ ዾልሉ ዬሱሲ ና ሴያ ኬ፦ 

ኢዕኝ 

ዳዳዬ፣ 

ⶀጋ ኺኒ 

ኢኞይ 

ኬሜሰዯ!

ዮኻኒሲያ ቹሮ ዙዎ ቤ ኧሰ ዙዋ ኢስራኤሊ ኦይኛ 

ሺዕኛ ራማን ሳⶅ፤ ና ቤ ኃበርዉይኑ ባዕ ኢስራኤሊ ቫ 

ማኂሲያ ሮሜይ ቶዬ ኣ ባዕ ቲንኖ ጌዼ።

ዩኹዻ



ኃኒዬ ቫ ⶈኅ ዬሱሲ ሴ ኬሜ ና ኩቩገሰ 

ⶀጋ ቱሞኝ፣ ⶈኅ ሴታኒ ማማጋ ⶀጊኛ 

ጌና ጌና ና ተኸንኑ ኬ ካራራነ ⶈኅ።

ኹልሊ ኣኒ ኤርሚያ ቱሞኝ ሸዕ 

ሸዕዬ፣ ጋ  ኃበንና ኬ ቲላ!

ኃኬሜሲዮ ዾግ! ⶀጏ ኣና 

ቤ ኯዕንና ዳዳዋ ተሞኝ 

ቶዬ ኬ፦ ኤርሚያ ኺሪኝ 

ቫግ ባ ⶀጋ ቮንሳና ቱዋ 

ቱሞኝ ቶዬ፣ ና ቲላዬ ⶃኅ 

ኃቫግኮ።

ኹልሊ ኣኒ ኤርሚያ ቱሞኝ ሸዕ 

ሸዕዬ፣ ጋ ሜ ⶀግቲ ዾል ቫ 

ኣነይ ⶈኅኔ! ቫ ኃታራራ ዶረያ 

ቱሞኝኃ ጋ ⶅርⶂ ዋⶂ። ⶀጏ 

ኣና ቤ ኯዕንና ኬ ሉሳዕ ቱሞኝ 

ተርሮኒኘዯ ኃዕንኖ?

ኃዳሚቱኑ ረ ⶀጏ ኣና 

ቤ ኯዕንናሶ ኬ፦ ቱሙ 

ኃኢልሎቢ።

ኣራ ሴታኒ፣ ቫ ናኑ ኦግ 

ረና! ⶀጏ ኣና ቤ ኯዕንና 

ኬ ኣጌ ኯⶍኇ ቱሙ ⶃኅ 

ኮ ኬሜኘሰ ⶈኅ ⶃኅ።

ና ዬሱሲ ኹላ ኢዕግቺኛና ጋሊላ፣ ቤ ረ 

ዺነ ኩሌያ ላ። ና ⶈኅ ቤ ሺላና 

ኢስራኤል ቶዬ ባዕ ኢሾ ታናዕ 

ኛማኒቶቤይ ቫ ቤ ቫገያ ዙዋ መራ ኻኅ። 

ና ኹልሊ ⶈኅ ዎይ ጏⶂዬ፣ ዙዋ መራ 

ዸየ ኮ ⶈኅ ካሪ።ና ዙዎ ዯግ ቤ ኧል ኯግ 

ኻኅ ኬ ኢና ካታጋ ኹልሊ ⶈኅ ቤ ኣ 

ኺራ ኩኹዾ ⶀጋ ገኘ ኯዸያ ጃላዋኛ ኮ 

ቱጊያ ቱሞኝኔ ኮ ካግኮ ኹልሊ ኣ ኮናዬ።

ኹልሊ ኢኜ ⶆዕዻኝ ኯማ፣ 

ኃባዕ ቡኝ ዻካካን ካጂⶈ!

ና ሴታኒ ኬንነ ኮ ዬሱሲ ና 

ኦግኩ፤ ና ሉሳዕ ቱሞኝ ኾዻ 

ና ሜኘሰ ዬሱሲ።



ና ቤ ኃኹሉኑ ⶀ ዱሪቲ ጋማኝ 

ካናዬ ቫ ገዕራ ጋሊላይ።

ና ዬሱሲ ኮ ⶎነ ኮ ሉኩራዕ 

ገኘ ጌና ቤ ኬልሊ ቫ ዱሪያ 

ጋማኝ ና ኧል ኃቩኑ።



ኃኒዬ ኹልሊ ዙዎ ኃኒ 

ዱረየኃ፣ ከርገና ነይ

ቮና ⶀግ 

ኮንⶈ!ጊምማ

ዕ ዎይኒኝ 

ጋራ ቮይ!

ሜሲይ 

ⶀጋ 

ዮጎውኁ 

ዬሱሲይ!

ና ዺ ጁኛዕ ቢሲሴዎ ማ፣ ና ኣዸ 

ማ ኺራ ቦ ዱሪኝ ና ካታርⶂ።

ኣና ኣና ማ ኹኅ 

ኃዕንኖ? ኃመያ ቴ 

ጊምማሶ! ኮ ጊምማይ 

ቻልሊ ኻኅ!

?

ጋ ታርⶂ! ጊምማዕ 

ሾ ኻኅ ኢኜ ኦቹ 

ባይ ሾዕ ኹኅ ና ኃኒ 

ኃኣጂቶ?

ኃⶀግታ ኣ 

ሜሲነና ዬሱሲያ 

ናዚሬቲይ ዻ?

ጋ ቺሮዎ፣ 

ⶈኅ ኃኺርራ 

ኣንነኅ?

ⶀግቲ ኢ ኃዳሚታ ኃኒ ኪሺግኮ ኻኅ ኮ ኃኒ ካርሮ! 

ዱሪቲ ጋምማኝ ኢ ኃዳሚታ ቶዬ ኃኒ ኬቴዮ፤ ኮ ማይ 

ዺነ ኬ ጊምማዕ ዎይኒኝ ቤ ኃኒ ኪርሮ!



ኪቢርናኾም ኣ ባዕ ኮ ደለለይ ካዉቻ ኡርጉሳ ኢሾ ዪሪሲያ 

ጋሊላይ ጃ። ኹላ ቤ ዬሱሲ ኯንቻኛ ⶀጋ ኮሞሩማ ቱሞኝ 

ዮጋ ባⶀዬ፣ ⶈኅ ⶆዕዻየ ኃዪሪሲታ ቱዏ!

ኮ ታማዕሪኛ ገኘ ኮ ሳባ 

ⶈኅ ቤ ቢሮኖ ኃቫ።

ቢቲሮሲ፣ ጋ ኩሊ ማ 

ከኇ ና ⶆኀሰ ኮርሜያ 

ኮ ካንታይ ማ።

ኮሞሮዬ፣ ባር ዻካካን ካውነኖ 

ኺም፣ ና ኮ ኡርጉሲቲ ⶍነይ 

ኃኒ ካዻግታውዮ ዾግ።

ኹልሊ ዮግኩ 

ኢኞዬ . . .

ኃⶀግታ ቫ 

ሴ ከየበ 

ኃኯዋንኖ።



 ያይኮቢ! 

ዮኻኒሲ! 

ኾዻ ቫ፤ ዋ 

ካዻግታው 

ኡርጉሳይ ኮ 

ኪኂኝ 

ኃጋርሰው! 

ኮሞሮዬ፣ ኣኜ ካኒ 

ኺርሪ ገርሲ ኻኅ፤ 

ና ቫ ናኑ ተይ ረና።

ቢቲሮሲ፣ 

ኃኧኀርሲ!

ጋ ኯዋንⶈ!!

ኣይዎ ና ኯዋኝ 

ኣኜ፣ ኣኜ ኻሊ 

ኬሜሲኝ ኬ ኺራ 

ኣዎኒ ዙዎ!



ዬሱሲ ዺ ኮ ታማዕሪኛ ገኘ ና 

ⶆው ጋሊላ ዻካካን ና ማዹ ዙዎ 

ዻካካን ⶀጋ ማኂሲያ ቱሞኝ። ና 

ኢባይሲው ዙዎ ሙታንኞጋ 

ዻካካን ኮ ቹግኩ ኩሊያ ገርሳ። ና 

ዙዎ ኢዋሺዾ ቮይ ና ኯዏ ⶈኅ። 

ና ባ ኦሪ ኦሪ ኮ ቫ ⶊራ ቦ 

ኢስራኤሉኝ ኬ ዬሩሳሌም ካሪ 

ዙዎ ኾዻ ቫ ነነ፣ ና ሺጊ ⶀጋ 

ማቺኛ ነያይ ዻካካን። 

ዙዋ ኮ ቮዕጋ ኣኻ ኒኀና ዯግ ኣ ቱኺነይ 

ኬ ቫ ማኂሲያ ቱሞኝ ኣና ኢና ነዬ። 

ዙዋ ዻጋ ኾዞዋ ኾልሊኑኝ 

ዯግ ኣ ቱኺነይ ኬ ቫ ዯግ 

ኻሊ ቻሰዬ።

ዙዋ ሩየያ ኣ ቱኺነይ ኬ 

ቫ ዯግ ኻሊ ቺገዬ።

ዙዋ ካጁኁ ሙኙሴ ቫ ⶀጋ ጋኙ 

ኣኖ ቱኹነይ፤ ና ኬ ቫ ኻሊ ቱሙ 

ቱንⶈ ኹቻዕ ኑይ ኣና ቡይቴ 

ቹሙⶈየ ኮ ⶅርⶂⶌየ።



ⶀጋ ኺኖ ኬ ኬሜሶውኅ 

ዙግ ጌንኔ፣ ኮ ኢጌዬ ሜሰሰ 

ዯግ ኃዳሚቱኑ።

ቴዬሌ ሚሮጋ ጉይ፣ ና 

ኮ ኦዕልለሰ ቱሙ።

ና ⶀጋ ቻልላ ሜሲይ 

ኡሉጉⶉ፣ ና ኬ ኢንኒ 

ቱዕርⶆየ ዙዎ ኃሜሶ። 

ኺራ ጉኞ ኺራ ኃኻ ና ኺኒ 

ኩንኩነዮ ቫ ሴ ኩቱኅነ ካሪ፣ 

ⶈኅ ሜሲይ ሎልሉሞ ካሪ። 

ካዕሪ ኣ ልሊና ረኹኝ፤ ኹልሊ 

ካዕሪ ኣኒኝ ቻልሌዬ፣ ረ ዻካካን ኣ 

ሊ። ኹልሊ ካዕሪ ኡሉቡ 

ዋኃዕዬ፣ ቫጊ ባ ኯርⶂኝ ቶዬ። 

ኺርኮና ቫ ሴ ኪጎመሰ ኮሞረና 

ራማን ኃⶊዋናው፤ ቫ ሴ ኬሜኘሰ 

ቱሙ ኮ ቢርሮ ኃኯዋናው።

ⶀጋ ኻሊ ቬሌይኔ ኃሹርነኖ። 

ሳⶅ ኢጂሚሲ ኮሞርⶁዋ 

ቱሞኝ፤ ⶀጊኛ ኮ ጌናዬ ዻካካን 

ኯብቺኛና ና ኾይⶈ።

ኹልሊ ኯብቶ ⶀጊኛዕ ጋኞዬ፣ ኻሊ 

ኸቶ ኮ ኺራ ኯዻ ዶሪ ታዋⶂ፤ ና 

ኹልሊ ⶀጊኛዕ ጋኙ ኃኒ ኃኯዎዬ፣ 

ኻሊ ኸቶ ኮ ኺራ ኯዻ ዶሪ ካሳይዯ።



 ቤ ኡኆ ኮንⶈ ዙዎ ኾዻ ቫ ዶረያ 

ኢሻ ዬሱሲይ ኪቢርናኾም . . . 

ቫ ሴ ካይተ ቶዬ 

ኃኯዋናው ኻኅ።

ና ዋ 

ካልላ 

ቴይ ኧነኅ 

ኃቩኑ?

ⶍታ! ኃዙግታ 

ⶀም የዋ ቦ ኻኅ!

ኢዕኝ፣ ኢ 

ዶሪ ታራⶂ፣ 

ኻዻ ኮ ኣኻ 

ጌን ኮርⶂ!

ገረሲና ኑኑ ዋ ኬሴዻይⶉ 

ኬ ኣይ ካጋራየ!

ሺግቶ ⶀግታ ዮግቴ? 

ና ኃዳሚታ ሴ ከዯኅ?

ሶ ⶍም ቱሙሶ!

ኺራ ሰሰና ገረሲና 

ኺሪኝ ኣይ ካጋራየ ና 

ⶊዋና ኣ ቱሙ ⶃኅ!

ጋ ቫ ኃኺርራ ኢላኃ ቫ ኬሴሰና 

ኬ ገረሲና ኑኑ ዋ ኬሴዻይኞ ኬ ኣ 

ካጋራየ ኮ ቫ ኬሴሰና ኬ ባና ና 

ሺል ጃርሬ ቫሴን ኢኖይ?

ኺራ ኩኹዾ ⶀም ቡይና ሰሰና 

ዙዎ ኬ ኣይ ካጋራየ፣ ኃኔዬ ኣኜ 

ኃቫ  ኬሴናኝ ኬ ባና ና ⶍኃ 

ኪያ ቦናኝ ና ⶆዋ።



ከልለ ⶎሊ 

ኻኅ!
ኢዕሶ፣ 

ዋ ኯⶆዋ 

ኹኅሶ!

ኺሪ ዋ ⶆዋ 

ኹኅኆ!

ኃኔዬ ⶀጋ ሜሶ ዬሱሲይ ዙዎ 

ጌና ቤ ኃኺንነው። ና ዙዋ 

ኢዻዕነያ ዙዎ ⶀጋ ቱሞኝ 

ኹልሊ ዬሱሲ ቤ ቨግ ጎቶዋ 

ቮርሬያ ኣውሱኝኔ ዯግ ሮደዯ። 

ዙዋ ኢስራኤሊ ቫ ቤ ሴ 

ኬሜሲይ ⶀጊኛ ኃኡኅና ቤ ኃኒ 

ኪጎምነሰው። 

ኃኺርራ ሲዯ 

ኣ ኡዋሲነይ፤ 

ና ኃቮርሬታ ቫ 

ሴ ኪባይሲ ቤ 

ኪጎምነሰየ ኃኒ?

ጋ ⶊር 

ሲዯ!

ኣይ ኬሴ ቱሙይ፣ 

ዋ ካባያው ቮይ!

ኃኺርራ 

ኺን ቮይ 

ኯዕንና 

ቮይ!

ኃኺርራ ቫ 

ታኂልቻ ዙዎዬ ጋነ 

ኹልሊ ኮዮግተሰ 

ዙዋ ቢቤዎ 

ዬሩሳሌሚ።



ኃኹሉኑ ዬሱሲ ዸየ ኮ ዙዋ ገኘ ማዻ 

ካሪ ዪሪሲያ ጋሊላይ ጎኁⶀ።

ኮሞሮዬ፣ 

ኧያይዯሶ፣ 

ኩብተው!

ና ዋ ተኀርቶ ከዯኅ? 

የዋይ ኑዬ ኢ ኦሪ?



ዺተ፣ 

ቴይ 

ላዕይ!

ዯግ ዻግተሰ ጎኁል ዪሪሲ ታን ና 

ቸበየ፤ ኃኔዬ ኩቱል ቱንⶈ . . .

ኦዕግ



ኩቱል ቱንⶈ ቤ ⶀም 

ኺርሪ ⶀም መነኂ ረ።

ዬሱሲ ኣዕንኑ ኩንኔ!

ኢዕሶ፣ ኣዕንኑ 

ኩንኔ! 

ኢዕሶ፣ ኢዕሶ፣ ኣ 

ዬሱሲ ሳባ ነነ!

ኢጌ ኃኩሊያ 

ገርሱኅኃ፣ 

ⶊታ ኺሪ!ኤርሚያ ቱሞዋ 

ኢሺ ኺነኖ፣ ዋ 

ኢኜ ኮ ኣኜ 

ኯⶀምነ ኦሬ? 

ሳራ ጉኙ 

ኬልሊኝ 

ኧነኅ?

ኬ ቫ ካኖ መሬዬ፣ 

ሳራ ኬልሊይ ኬ 

ሌጌዎን።

ኢጎሞይዯ ና 

ኩቱኑግቶ 

ኃⶇዋቺንና 

ቶዬ።

ኣይበየ!



?

ካባያው ቮይ ኻኅ!

ⶍቲ ኣጌ 

ና ኦጎ!

ኹልሊ 

ኪዺ ካሪ 

ኮ ኢኜ?

ቴይ ባይ ኃጋነው። ና 

ⶀጋ ሜሶይኚ ቱሙይ 

ዮገሰ ዙዎ ዻካካን!



ኣኜ ኮዮጎውኅⶈ ቫ ኾይነ ሳባ ነነ ቫ 

ሜሻ ⶀጊኛ ና ኃⶊቻኛው። ⶈኅ ሜ 

ⶀጋ ሜሶ ሹዕነይ ና ኦሮኖ ⶃኅ። 

ኣኜ ኬሜሲ ⶀጋ ዳዳይ፣ ና ⶀጋ 

ኪኺኒ ኣኞይ ኃኬሜሲዮ። ኺራ 

ኢቶኖኖኚ ኣኜ ኣ ⶈኅ።

 ቤ ቲዕ ቲዕ ዬሱሲ ኯይ ቱሙ 

ኦል ቫ ባ ኢሾ ላዕይ። 
ዬሱስ ባⶂ ኹልሊ ኦዕለ ቱሞዬ 

ዉረዯ በራ ዙዋ ገኘ ማዻ ⶆⶁን ኮ 

ራማን፤ ና ኤግኩ ራማን ራማን።ና 

ኣይነ ቡይና ሴ ኯⶁግተ ዪሪያ 

መነኁኝ ኮ ኪባይሲዸ ዱጊ ዻካካን። 

ኃዙግታ ኣ ቢቲሮስ ኮ ኢንዲርያስ 

ዙዋ ኮ ጏዲንገን . . .

ኮ ያይኮብ ኮ ዮኻኒስ 

ዙዋ ኮ ጏዲንገን . . .

ኮ ቢልቮስ ኮ 

ናቲናኤል . . .



ቶማስ ኮ ኺራ ቤ ሳⶅ ሙገሰና 

ጊራ ማኂሲያ ሮሜይ።

ታዲዎስ ኮ ያይኮቢያ 

ኮኮና . . .

ሲሞና ማራ ዙዋ ዶገሰነያ 

ዙዋ ገኘ ባ ና ኯንነና ኮ 

ዪኹዳዕ ኣስኮሮንቶይ።

ኣይበየ፤ ኺራ ኢዋኑኁ 

ኢጌ ኢዋናኝ ኣኜ፤ ና 

ኺራ ኢዋናኚ ኣኜ ኢዋና 

ኺራ ኢቶኖኖኚ።

ዙዋ ኬጎ ኮ ⶆⶁን ኮ ራማን 

ቴልለ ⶎሊ ና ቫ ኪቶንቻ 

ኢግቻ። ና ዉረዯ ዬሱሲ ኮ 

ዯግ ተኸነ ዎቺን ቮኮንⶈ ቪ፤ 

ና ዙዎ ዯግ ኃኺነው ቫ ሴ 

ኬኒየ ኮ ⶈኅ። 

ሊዋዕ ሴ ካኛዪ ኣ መሪ፤ ኃኔዬ ዙዋ 

ኛይነና ኣ ሙቹጊ። ና ኦዕሎ ኮሞራ 

ሊዋዕ ካኛይዮ ና ኪቶኖ ዙዋ ኛይነና።



ና ዬሱሲ ኣይነ ማዻ ⶇዋነኅ ኮ ኢባይሲው ዙዎ፤ ና ኃኹሉኑ ባ ቮይ ሴ ካባርⶂ።

ቢልቮሲ፣ ቲልለንኒ ኻሊ 

ኣመ ኃዙግታ ዻካካን ኻሊ 

ኮኾኘ ኦሪ? ኢኜ ኣኺቲ 

ቫዕጉኝ ኃኣጀው ከዯኅ?

ኮ ኹልሊ ኪብታ ኣኻዕ ኩኹቾ 

ኺራ ሜሲነና ታጊኛ ኢስሴይ 

ዻካካን ካሪ፣ ዯግ ኃቻሰው! 

ኃቫ ⶀ ሉይቲ ⶀም ላሰን 

ኻዕናን ኮ ኡርጉሳ ራማን፤ ና 

ኣኻይ ኯⶀሞዬ ኣዕገያ ⶃኅ። 

ኢብታ ዙዎ ና ኦጂይ ኩዻዕ 

ኩዻዕ ዙዎ ራማን ኮ ⶆሞን 

ዙዎ ራማን ኮ ⶆⶁን። 

ና ዬሱሲ ⶍኁ 

ቱሙ . . .

ኀርሩ ዙዎ ላሰን 

ኮ ኡርጉሳ።



ላሰና ዬሱሲ ዻ ኬ መሪ 

ቫዕገያ ዙዋ መራ ኻኅ ቶይዮ 

ኸያ ኬ ሺዕኛዕ መራ።

ኃኺርራ ኣና ኬቴ 

ኺራ ኩኹዾ ኬሴኖ 

ኬ ኣና ኻሊ ኩኖ። 

ኺን ቮይ ካማጋ 

ኬ ኮሞራ ናይ!

ጏⶉየ! ቨልቨላዕ 

ዋ ቹርቺኛና ዋ 

ዺዸያ ጋርቾ 12 

ካሪ!

ዙዎ ኣይ ካዎ ኦሬዬ፤ ና ኢጌ ኤርሬ 

ጎኁⶀ ና ኣዎ ታንⶈ። ኃኔዬ ኣኜ ከተያ 

ኃኩቱልላ ቮይ ቲኒ ና ኮዕል ቱሙ።



ና ዉረዯ . . .
ኺ፣ ኺ፣ ኃኬይቱኑ 

ኣ መነኂ!
ኃኧኀርሶ፣ 

ኃይንና ካኒ 

ኣኜ!

ኮሞሮዬ፣ ኹልሊ 

ኣኒ ኢኜዬ፣ ጋ 

ሴያኝ ና ኯⶆይ ማ 

ቱንⶈ ና ኮግ 

ኃቩኑ ኑኝኃ!

ኣይዎኒ፣ 

ቢቲሮስ 

ኮሞሮዬ፣ 

ኧያⶉሶ!

ቢቲሮስ፣ ና 

ዋ ኺኒሲ 

ራማን 

ⶆⶀሙ 

ከዯኅ?



ና ቤ ⶀ ዙግቲ ኺነ ኬ ካማጋ 

ዬሱሲ ኬ ኮሞሩ። ና ዯግ ቤ 

የብታ ኬ ቫ ቡይና ዬሱሲይ 

ዙዋ ሮሜይ ማገያ ባዕ ነይ ኬ 

ነይ ሴ ኯⶍቲይ ና ካዎⶆ። ና 

ቤ ኃኹሉኑ ዙዋ ማረያ ዬሱሲ 

ቴ መሪ። ና ቲዕ ዯግ ቤ ለሰ 

ⶈኅ። ና ዯግ ኯንኯነሰነ ⶈኅ 

ዙዎ ና ኺነ ኬ ኢንኒ ኯዕንና 

ቮይ።

ኺራ ማዺይ፣ ና 

ኃዕ ኩኒ ሚናኅ? ኢጌ ዋ ላሚቻኞ ቫ 

ካጁኁ ቲልለን ዻ?

ቫ ቲላዕ ኻሊ ሙጁሶ ና 

ጋርሳ ኹኅ ኃሹርነኖ፤ 

ሹርተ ቫ ቲላዕ ኢሾ ቲዕ 

ና ኻሊ ኣጁኁ ባሴያ 

ኢሾ ቲዕ ዾግ። 

ኣኜ ካኒ ቲላዕ ባሴያ ኢሾ 

ቲዕ ካጃ ዙዎ። ቫ ሴ ኃባዕ 

ኯⶎያይ ባሴ ኢና ካጃ ⶈኅ 

ኣ ኣቹዋ ናኑ።

ና ኃኺርራ ታዕ ረያ ነነ 

ኣጂ ና ካቫዕ ኧኅ?

ገረኃ!

ኾዻ 

ካይበየ!

ⶈኅ ታኂለ 

ዙዎ ዻካካን።

ኮ ኢጌ ዎቺን 

ኺⶈዏ ዻ?

ኮሞሮዬ፣ ና ኣጌ ከኸዎ ቫ 

ኒይ? ኢኜ ኣናዕ ⶀሚ 

ⶀጋ ባሴያ ኢሾ ቲዕ!



ዙዋ ማረያ ዬሱሲ ቴ መሪ። 

ዬሱሲ ዺ ኮ ዙዋ ማጋ ኮ ኃኻ 

ካሪ ና ኣይቢ ቫ ባዕ 

ኢስራኤሉኝ ጌንኑኝ ና 

ⶆዕንናየ ሜሲነን ና ሜሰ።

ኢስራኤል

ዬሩሳሌም

ጋሊላ

ና ዉረዯ ኧለኸንኑ ና ሴ 

ኮግ ታናዕ ዬሩሳሌሚይ።

ኹልሊ ኃኒ ኮይኃ . . .

ቫ ናኑ ዙዎ 

ሴነ ኧነኅ? ሴነ ኬ ሴ 

ኣኒ ጃላዋያ 

ኮ ቱዋ 

ቱሞኝ።

ኃኔዬ ኢጌ 

ሴኖ ኧነኅ?
ሴኖ ኬ 

ካኒ ነኅ?

ኢኜ ኣኒ ኺራ ኢባይሲይ፣ ኤርሚያ 

ቱሞዋ ኢሾ ኺነⶈ ቲዕ ዾግ።
ኃⶀግታ ኮ ኺርኮና ኃዮገሰኖ፤ ⶈኅ ኺራ 

ኩኹዾ ኯይ ዬሩሳሌⶁ ኬ ዳሚ ና ⶄላነዯ ና 

ረⶃ። ና ኡኆ ሲዝዚንኔ ባንሳና ረሰዯ። 



ቤ ቲዕ ቲዕ ዙዋ መራ ኯዕን ዬሩሳሌም ፤ ና ቤ ኯዕን ኯዻቲ ገርሲ ኻኅ ሹራኝ 

ኢልላጏ። ና ኃጏርራ ኣ ኢና ቤ ማኂሲያ ሮሜይ ቺብቻ ዙዋ ኧደያነያ ⶀጏ።

ኢና ሴ ኬቴ ናኑ ኣይ ኮይ ረያ 

ነነ ቪ ቫ ዙዎኝ፤ ና ካኃራ ኪያ 

ነነ ዸዸኝ ና ኯኯዋኝ ኣኜ።

ኺራ ማጋ ኼኖዋ ነነ፣ ኼኖዋ 

ነነ ቫ ነነ ጋራⶃ፤ ኺራ ቫ 

ⶀጋ ጋኙ ⶊኇና ኼኖዋ ነነ፣ 

ኻሊ ⶎይያና ኼኖዋ ነነ።

ኢኜ ኺን ቮይ ታግ 

ኃⶀግታ፣ ቫ ቱሙ 

ኣና ⶍነይ ዾግቴ። 

ⶀጋ ኪኺኖ ኻኅ ኣ ቫ ሴ ኢኜ ቴዬል 

ቱሙ ረያ ኑኑ ዻካካን፤ ኮ ቴዬል ዙግ 

ጌና ዳሚያ ዬለይ ረያ ኑኑ። 



ና ቤ ኃኮሌቱኑ ⶀ ⶊርሪ ቫገ ዙዋ ረኺ ቫዕገያ ኯቸንኑ። ኯቻ ⶈኅ ኣ ኢላጋይቲ ቫ ረኺ 

ና ኣ ገርሲ። ና ዙዋ ⶀመያ ኃኢላጋይታ ቫ ሴ ኪዾዸ ኮ ዙግ ጌና ኃኪኺንኖ። 

ና ዙዋ ⶀመያ ኯቸን ቫ ኮ 

ዙዎ ኃኢዾነነዬ፣ ቫ ኸቻ ኦሬ 

ኦሬ ቤ ኺን ኬ ኯዕጏ ና 

ኮዮግተሰ ዙዎ ኬ ከከኀ ረኺ። 

ኯቻ ኣይዎ! 

ኯቻ ኣይዎ!

ኮሞሩ ዬሱሴዬ፣ 

ኣይ ኯⶆዕኛኪⶉ!



ኦጎ ዾለሰ 

ኮይሳና 

ረያ ኑኑ!

ኦጎ ኣሳ ኮይሳኒ ና ከበቲዺⶉ።

ባሴ ኯⶎይያና ኃኹሉኑ ዻ?

? ! ጏⶉየ! ዋ 

ካባያው ቮይ! ዋ ኪባይሲዺዯ! ኢዕኝ!

ኻሌ ሉያ! ኣይ 

ኬሴ ቱሙይ! 

ቱሙ ኣ ቻሊ!

ዙዋ ኪባይሲውኁ ዋ ኃዕኖዎ 

ⶆⶁን? ኃኔዬ ዯግ ጌና ኧል 

ኦሪ? ኣ ቫ ኬኬ ዯግ ኃኒ 

ኮኾዻው ዻ ኬ ኯⶍኇ ቱሙ? 

ኢኜ ኦግ ኬ ቻልሊ! የዋ 

ኑኑ ዋ ዺⶉ ኬ ቻልሊ ኮ 

ኢባይሲዮይⶉ ቮይ።



ዬሱሲ ኹልሊ ኃኒ ዎዕኖ 

ጏⶂዬ፣ ዙዋ ቢቤዎ 

ኣይኹዻይ ዬሩሳሌሚይ 

ኤግቶ ዙዎ ቫ ነነ ኬ 

ኢንኒ ኮሮዶ ⶈኅ። ና 

ⶀጊኛዕ ⶈኅ ሜሶ ዯግ 

ታማራ ኻኅ ኻኅ። 

ⶈኅ ሺጊነ ኮ ዙዋ ገርሳ ኢገያ ኮ ሎልሎ ኮ ዙዋ 

ሜሲነነያ ኮ ዙዋ ሮሜይ ና ሙገሰነያ ዯግ ጊራ። 

ኺራ ኩኹዾ ኩን ኬ ኢንኒ ካላመየ 

ና ኪባይሲ ዙዋ ⶊኇነና።

ⶈኅ ኢባይሲ ዙዋ ኢላሰያ 

ቮርሬያ ኃኒ ኪጎምነሰያዮ ኬ 

ኬሜሰ ⶀጊኛ።

ባዕ ቫ 

ኢላጋኝ!

ኮ ኤርሮ ⶀጋ 

ገይ ካዸ ሙሚ።

ኤርሮ ቫ ሴ ኮኾዻ ቫ ናኑ 

ኃካንቾ፤ ማኂሲያ ቱሞኝ ኣ 

ኢንኒ ዙዋ ኸተያ ኮ ዯግ።



 ዬሱሲ ኬልሊ ⶊርሪ ኬ 

ቢታኒያ ኢ ኮ ረና ቮይ ቲን ቫ 

ዬሩሳሌሚ። ኣላዘር ኢላⶃ። 

ኣላዘር ኮ ኇኒገያ ኮ ራማን 

ማሪያም ኮ ማርታ ቤ ኣ ዙዋ 

ዬልነነያ ኮ ዬሱሲይ። ዬሱሲ 

ኹልሊ ቮኖ ቢታኒያዬ፣ ሺግኩ 

ኣላዘር ቫ ባሪ ኤርራ ና ኡኆ 

ቴዋ ዉሽ። 

ኮሞሮዬ፣

ኮሞሮዬ፣ ኹልሊ 

ኣና ቤ ተይ ኃዕ፣ 

ጎዶና ኣና ኃረሶ!

ማርታ፣ ጎዶኑ ቫ 

ረሰኝ ባንሳናዕ።

ኢዕኝ፣ ቫ ኻሊ ባንሳና 

ቫ ረሰኝ ቮርሬያ 

ኡቱርሬኝ ካጋዯ።

ባናሴ ኮ ባሴ ካኒ ኣኜ፤ 

ኺራ የዋኚ ኣኜ ኻሊ 

ቫግ ባ ኺነⶈ። ማርታ 

ኃⶀግታ ኢኜ የበዯ?

ኢዕኝ ከየበዯ፣ ኮሞሩ! ኢኜ 

ኣኒ ኤርሚያ ቱሞኝ ቤ ኪዮጎ 

ኬ ኩኒ ኃባ ቺር።

ባሪ ኦይቶ 

ኦሪ?

ኮሞሮዬ፣ 

ኣይዎ ጏኛ!



ታዕ ዬል 

ዬላቲ 

ኬንነኅኔ 

ጏⶉየ።

ኹልሊ ቤ ኬሴያ ና 

ከቨግ ኣላዛር ቫ 

ረሰኝ ኣና ኃⶊዋናው 

ታዕ ቤ?

ኺራ ረሳ ⶈኅ ታዕ ባሪ ካማማና ሩⶁ ና 

ኮጂይ ጊኄይቲ ከዸዸያና ቮይ ኮ ታዋር።

ⶍኅና በ ቮይ!

ኮሞሮዬ፣ ኬ ቫ ኡኃ ባሪ ኮይቻ ⶈኅ 

ቴዋ ዉይቴ፣ ኻሊ ⶊኇናዕሶ። 

ኢኜ ኻሊ ኦሪ 

ⶍኃዕ ቱሞኝ።

ዳዳዬ፣ ኃኃ ኬሴኒ ኬ ኢንኒ 

ኃዙግታ ሺለኃዕዬ ከየበ ቫ ቤ 

ኢቶንቾኞኚ ኢኞይ።

ኣላዘሬዬ፣ 

ቮና ቮይ!

ⶊግታ ኃሩምና ካማንማነ 

ⶈኅኃ ና ኮጎ።



ⶀጋ ዬሱሲይ ኮ ዙዋ 

ኯወያ ⶈኅ ተዕሰ ዙዋ 

ቢቤዎ ዬሩሳሌሚይ ገረኅ።

ኃኺርራ ሜ ⶀጊኛዕ ዻዻላ 

ኪዋሺዮ ኢጊ መሪ ኻኅ። 

ኹልሊ ሜ ኃኃ ና ኯጏⶉ ⶄዕ 

ኹኅኔ፣ ዙዋ ሮሚ ኻሊ 

ሜሶይየ ቮኮን ና ኃⶍቲነው!

ዶረያ ናይ ቱሞኝ 

ኮ ዙዋ ጋይ ኻሊ 

ዹነዯ!

ጋ ኧሰዸⶆ! ቫ ሴ ኩⶍየ ባዕ ናይ 

ዻካካን ቻሊ ኹልሊ ዹነ ኺርሪ 

ⶍነይ ቫ ⶀጋ ዙዎኝኔ።

 ⶀግታ ሴ ኬረ 

ዬሱሲይዬ፣ ኣ ኃⶀግታ!

ና ኃኹሉኑ ዙዋ ኣይኹዻይ 

ቢቤዎ ላሚዾ ⶀግቲ ኬኬ 

ኯⶎይዻየ ኡኅኒ ጋነ ቫ ሴ 

ካዸ ዬሱሲ ዙዋ ሮሜይ። ና 

ኃኃ ሜሰ ኬ ቫ ዙዋ ኣጀያ 

ዙዎ ቺቢና ረሰኝ ና ጋነና 

ኣና ዯግ ⶃኅኔ። 



ዬሱሲ ኹላ ኃኒ ኢሾ 

ቢታኒያዬ . . .

ማሪያም!
 ኃሹልሌያ ኣ 

ኢጊ ጋዋ ዻዻሊ!

ቻሊ ኹልሊ 

ቢሮ ካዸ ቮዕጋዕ 

ኣኻ ኒኀና!

ዪኹዳ፣ ኃኺርራ ኃሴ 

ⶍታ፤ ⶈኅ ኧሰ ኣቹዋ 

ናኑ ቫ ኻሊ ኮይቻ።



ከላና ኡኅኒ ሙቹጊ ና ኻሊ ኯⶍኅ 

ባኣሊያ ባሲጋይ፤ ና ዙዎ ኢጊ መሪ 

ኻሊ ኾኝ ዬሩሳሌም ኬ ዳምሚ።

ና ዬሩሳሌⶁ ዙዋ ቢቤዎ 

ዳጋ ጎ ኬ ኢንኒ ካማጋ 

ዬሱሲ፤ ና ኮ ኹልሊ ቴ 

ኃኃዬ፣ ⶈኅ ዬሱሲ ⶆዕዻየ 

ዎቺን ኃⶊርኑ።



ና ዙዎ ኢብታ ⶈኅ 

ቹሙⶈ ኮ ኣሊⶀ።

ኺራ ኩኖ ቫ 

ሳራዕ ቱሞኝ 

ኣ ቱኺነይ!

ኢኜ ኮሞራ 

ኢስራኤሊ!

ኣይዎው 

ሸዕ ኹኅ!

ኣይዎው 

ሸዕ ኹኅ!

ኹልሊ ኬሜ ኃኃዬ 

ቮይ ኯዋና ኒኀ። ባ ዻካካን 

ኯብቡ ⶈኅ 

ኹብ!

ዬሩሳሌም! ኹልሊ ኣና 

ታግ ጏራ ⶎዋነይ ቻልሊን! 

ኃኔዬ ኃኺኔዎ!



ዶረያ ቱሞኝ ኢሾ ⶊራ ቦ 

ኻኅ፣ ኣ ቫ ቤ ኯⶍኅቻ 

ቱሙ ኮ ⶎነ ኻኅ።

ና ባኣሊያ ባሲጋይ ኬዕን 

መደርኒቲ መሪ ኻኅ። 

ና ዙዎ ቫ ሴ ከቨልለ ኮ 

ቱሙ ⶁር፣ ዶረያ ቱሞኝ 

ቶዬ መደርኒ ኢጊ መሪ 

ኸየ ቫ ኃዉይ።

ኃኔዬ መደርራ ቹር ዙዎ 

ኬ ሌዬ ኣይኖይ?

ና ቤ ዙዎ ዎርጊዸየ 

ዴኻ ዶረያ ቱሞኝ ኮ 

ቻይተ ቢርሮ። 

ና ኮ ዬሱሲ ኢ 

ኃቩኑ . . .



ዶረያ ቱሞኝ ኣ ኢና ቱሙ 

ኦዕሉኝ፤ ና ኢጌ ቶ ኬ 

ባላዕ ዚኒኛውኅ!

ⶈኅ ኣ ኺርሪ 

ገርሲ፣ ⶀጋ ዮጎ 

ነያይ ዻካካን ዙዎ 

ኢጎመሰነዯ።

ኬሜሲ ቫ ኯዋናዕ ዻካካን 

ና ቻሊ ኹልሊ ኩዹይ 

ⶈኅ ሻውዬ!



ኹልሊ ኪዎ ኻኅ፣ ኇሰን 

ሰና ጋይ፤ ና ኣጌ ኃኹሉኑ 

ኯዕን ⶈኅ ኬ ቫሴኒ ኹኅ።

ኃኔዬ ኃⶀግታ 

ቮርሬያ ባኣሊኝ 

ኃኬሜሲ፤ ባኣሊያ 

ባሲጋይ ቫ ሴ ካባናየ 

ቮሎⶀ ኃኪኺኖዎ። 

ኹልሊ ኪዋ ኃኺሪኑ 

ና ካያውኇ ኹቻኞ 

ኢⶃኅ?
ኃይንና ኣ ዪኹዳ 

ዙዋ ማዻ 

ዬሱሲይ ኮና!

ኃኔዬ ኯጏይ ና ኩዕነ 

ዬሱሲ ና ካጁኅⶈ!

ኹልሊ ኢዋዉ ዬሱሲ 

ና ኩያየውዬ፣ ካጂኝ 

ቢርሮዋ ካታልቻ 

ጋይማይ ኬ 30።



ኮ ኹልሊ ዙዋ ቢቤዎ 

ኢልሎቦ ኬ ኢንኒ ኯⶉጏ 

ጏⶂዬ፣ ዬሱሲ ተሊ ኮ ዙዎ 

ዶረያ ቱሞኝ ቶዬ ና ማዸ 

ኡኃ ኧልለያ ቫ ባኣሊያ 

ባሲጋይ ሳⶅ። 

ና ቤ ኃዻይንኑኑ ዬሱሲ ኮ ዙዋ 

ገኘ ማዻ ኬ ⶆⶁን ኮ ራማን 

ሙግተ ⶊር ቶዬ ኬ ኢንኒ 

ካቫጋ ቲላዕ ባሲጋይ።

ኃⶀግታ ኻሊ 

ኬሜሲ ኃባርታ 

ኻኅ!



ቫ ሴ ኪዋየ ⶄልላይ ሳⶅ ቤ 

ኪኺኒ ኻኅ ኬ ካቫዕጋ ኃቲላዕ 

ባሲጋይ ኮ ኢጌ ካሪ።

ዙዋ ⶀመያ ቡኝ ዯግ ሜሰ ዙዎ 

ጌና ኬ ኢንኒ ኬሜኘሰዏ፤ ኃኔዬ 

ኢጌ ቫ ኑይ ኃኃ ኃኣኒ።

ቫ ከርገና ኑይ ኺራ 

ሜኛኩኁ ኢጌ ዻካካን፣ ⶈኅ 

ኣይ ኬቴ ኺራ ኢዻዕኑኁ።

ኣኜ መያ ከርገና 

ኑይ ኪኺ ኬ ኺራ 

ኬሜኛኩኁ።



ኮሞሮዬ፣ ና ኢኜ ሴ ቶኞኝ 

ጃዕረ ዻ? ኃኃ ኃጋነዉ ዾግ!
ቢቲሮሲ፣ ኹልሊ 

ኣኜ ኃኮኚንኖዬ፣ 

ኢኜ ቮይ ሴ ቴ ናኑ 

ጏⶂ ኒኀ ዾግ።

ኮሞሮዬ፣ ኹልሊ ኣ ኃኃዬ፣ 

ጃዕረ ⶃኅ ኃኦኞኚ፣ ቶኞኝ ኮ 

ሳባ ኮ ሰኔ ካሪ!
ኺራ ቶኝቻዕ 

ቮይ ኺን ቫ 

ኮኝቻ ጃዕረ 

ⶃኅ።

ኢጌ ኤልሌዎኞ ኬ ኮሞሩ ኮ ኺራ 

ማዺይ፣ ና ኃኃ ኣ ⶀጏ ሸዕ 

ሸዕ። ና ኃዳሚታ ኮይኝቹኁ ኢጌ 

ጃዕረዬ፣ ኮ ኢጌይዬ ሜሰሰ ዙግ 

ጌና ኃዳሚታ። 

ቫ ኑይ ኮና 

ኻሊ ኢዋናኝ ና 

ኣጃኝ ዙዎ።

ኃኺሪኑ ኣኜ ኃካኔው 

ኻኅ፣ ካኒ ኣኜ ቺር?
ኃኃ 

ኃጋነው 

ኻኅ!

ዪኹዳ፣ ⶀጋ 

ሴ ሜሶ ሜ 

ኯብ ኬ ቲሪ!



ኃⶀግታ ሜሲይ 

ቲዕ ቲዕ ና 

ኧገቻኛኞ ኣኜ።

ቫዕጋ ኃቲላዕ፣ 

ⶈኅ ኣ ኣቹጋ 

ናኑ። 

ኣኜ ካጁኅ ጎቶይ ኃኒ 

ቻጊ፤ ኃዳሚታ 

ኬዬልቹኁ ኢጌዬ፣ ኮ 

ኢጌይዬ ቴዬልለ ከኇ።

ኢርሪይ ኃከዸምና፣ ⶈኅ ኣ 

ኛዋ ጋኙ ኡሩዲነና ቫ ⶀጋ 

ጉይ። ና ኃኃ ቱሙ ኮ ኢጌ 

ኦጂነኖ ኢጎማ ኃኒ ቻጋ።

ኹልሊ ኃዬላታ ተው ቫ 

ኑዬ፣ ዙዎ ዻካካን ኻሊ 

ጋውኀ ኬ ዙዋ ጋኙ።

ኮሞሮዬ፣ ኮ ኹልሊ ኣ ኦሬዬ 

ኯኯቢⶈ፤ ና ቫ ⶀጋ ጉኙ 

ካጀ ኮ ኼኖዋ ናኑ።

ቢቲሮሲ፣ ኹልሊ ሉኮይ ኃኒ 

ኯⶂግዬ ሳⶅ ኢኜ ኻሊ 

ኢማጋኝ ከኂ ሲዝዚ።



ና ዉረዯ ኃዻይንኑኑ ዬሱሲ 

ኮ ታማሪኛዕ ገኘ ቮኖ ⶊር 

፤ ኃኔዬ ዪኹዳ ⶈኅ ቤ 

ካሪ ኃኧልሎ።

ኻሊ ከኀርነ ኮ ኢጌ ና 

ኯጏይዯ፣ ኃኔዬ ዳዳ ⶈኅ 

ኢቶኖውኅ ኩሌያ ላ፤ ና 

ⶈኅ ኢዲሩውኅⶈ፣ ና ቲዕ 

ኻሊ ኧልሎ ኮ ኢጌ ካሪ።

ና ቫ ኯጏየይ 

ጏⶂ ኢጌ 

ጋዎዯ። 

ኣኜ ካኒ ጏⶂ፣ ኮ ባሴ፣ 

ኮ ⶀጏ ዲብ። ኹልሊ ቫ 

ናኑ ኃዾዎዮዬ፣ ኺርሪ ኮ 

ⶍነይ ኯይ ኣሳና ዳዳ 

ኒኀ ኻኅ። 

ኢጌ ተሊ ኃቫ፣ ኣኜ 

ኯጏይ ቮይ ቲኒ ኮ ረና 

ቱሙ ኦዕል።

ዳዳዬ፣ ኹልሊ ጋነየ 

ኃⶄልላይታ ቫ ናኑ ኦገ ረና።

ኃኔዬ ⶀጏ 

ቫ ኪኺኒ 

ኣኞይ 

ኃኣኒ፣ ና 

ኣይ ኬቴ 

ቫ ኺኒ 

ኢኞይ!



ና ቫ ⶀጋ ኢሾ ኃዳሚታ ኢጌ 

ኡኁሶ ኧነኅ? ባና ቱⶈ! ኺራ 

ኣጃኚ ዙዎ ዋ ኣይዎ!

ኢጌ ማጋ ኺራ ኪሳነኖ 

ና ኯⶇⶅሲ ⶅⶀኂ!

ኺራ ማዺይ፣ 

ኣኒ ቻልሊ?

ኮሞሮዬ፣ ኣይ 

ኯዕዻ ዻ?

ዪኹዳዬ፣ 

ኣጂነነይ ኺራ 

ኩኹዾ ⶇⶅⶃ? 

ⶍታ!

ዬሱሲ ኢጎሙ ቫ ሴ ካማግተ፤ ና 

ዙዋ ኯወያ ⶈኅ ቫሳዸ ና ኄዾ።



ና ዬሱሲ ካይተ ቫ ኺራ ቦ ኮይሳናኝ ኢሾ  ቫ 

ዙዋ ቢቤዎ ኣይኹዻይ ዻካካን። ና ቢቲሮስ ኮ 

ዮኻኒሲ ኯዏ ዉረዯ ዉረዯ ረና ረና።

ና ቢቲሮስ ኦግኩ 

ⶊር ቶዬ።
ኢኜ ኣና ታዕ ኧልሎ 

ኮ ዯግ ካሪ ኃዕንኖ?

ኃካኔው ኻኅ፣ 

ኃኺሪኑ ኮ ጋናዕ ኬ 

ጋና ኃካጋይዮ።

ኢኜ ኃኣኔው ቫ 

ኃዙግቱኑ ኮና ቺር?

ኃካኔው 

ኻኅ 

ኻኅ!

ቫ ኢሸይ ኃቩኑ ካጋይ 

ዲብ! ኢኜ ኃኣኔው 

ኺራ ጋሊላይ ቺር?

ጋ ኢኜ ሴ ሴያኝ ኧነኅ? 

ኣኜ ኃዹላይንኖ።



ሉው 

ኩኩው

ጋ ዮጎይ ⶀግ 

ጌና፤ ኺርራ 

ዻጊይንኔ 

ኣንነኅ?

ና ኹላ ቴዋ ቬልሌዬ፣ 

ዬሱሲ ካይተ ቫ መዚያ 

ዙዋ ቢቤዎ ኣይኹዻይ።

ኢኜ ኣኒ 

ኤርሚያ 

ቱሞኝ ዻ?

ዋ ዮግኩ 

ኢኞይ። 

ኣ ⶍማሶ! ጋነ ኮ ረሰ፤ 

ቺቢን ኣይ ካይነ 

ማኂሲያ ሮሜይ!

ና ኃቩኑ ዉረዯ . . . 



ና ዬሱሲ ካይተ ቫ ኺራ ቦ ሮሜይ 

ኬልሌዎ ኬ ቪላቶስ፤ ና ዙዋ ቢቤዎ 

ኣይኹዻይ ⶆዕንናየ ⶀጏ ኡሱይ፣ ና 

ሺልለ ⶈኅ ⶀጊኛይ መሪ።

ⶀጊኛዕ ኪሺልቺኝኔ 

ሴኒ ኧነኅ? ኢኺ 

ላዕይ ኹኅ? 

ኹልሊኃ 

ኢኜ 

ኧደያን 

ኦሬ?

ኩዕኒ ኬ ኢንኒ 

ኬቴ ኺራ ኮዮጊ 

ⶀጏ ቫ ⶀጋ ኮ 

ⶀጏ ዲብ።

ⶀጋ ኮ ⶀጏ 

ዲብ ኣ ⶊኅ?

ⶀግቲ ኧደይ ኃኺርራ ⶍነይ ኃኒ 

ካረሰው፤ ዳሚታ ጋዎዬ ባኣሊያ 

ባሲጋይ ዋ ኣይዎ። ኃኔዬ ሴ 

ኯጋውኅ ነኅ? ኯጋውኅ ባርባኖዎ 

ኯጋውኅ ኮሞራ ኣይኹዻይ?



ⶊጋይ 

ባርባን! ⶊጋይ 

ባርባን!

ኃኔዬ ኃኺርራ 

ኬልሊ ኬ ዬሱሲኃ 

ኬሜ ኧነኅ?
ኢልላጋ!

ⶈኅ ኦይ ረ ኬ 

ኮሞሩሶ! 

ኹልሊ ⶊጋው 

ⶈኅኔ፣ ታዕ 

በካይቲ ኬሳሪይ 

ኃኣኔው።

ቫ ⶀጋ ገኘ ኢኜ 

ቮናው ሊⶈ።  ̄. . . 37፤ 38፤ 39!

ኣኜ ካኒ ሊ ቫ 

ኛዋዕ ኃኺርራ።

ቻልሊን ኣይ ከተይ 

ቫ ኑኑ፣ ኮሞራ 

ኣይኹዻይ!

ባርባን ⶊግቻ፤ ⶈኅ ቤ 

ኪቺብ ቮይ ⶀግቲ ኯዕዸ 

ኺሪ ቦሌቲካዕ ማኂሲኝ።



ኺሪ 

ኣዕንና! ኢላጋሶ! ኢላጋሶ!

ኢላጋሶ!

ቪላቶሲ ኢጎመሰ ⶀጋ 

ቺቢኑኝ። ረሰያ ከረሻ ኢልላጏ 

ኣ ገርሲ ኻኅ። ና ዬሱሲ ⶍኃ 

ኪያ ኪላግቻ ⶈኅ ና ኦግኩ ዻው 

ጏረያ ዬሩሳሌሚይ።

ና ቫ ኯዻኝ ኢ ⶊር ፣ 

ና ኬልሊ ኬ ጎልጎታ ኮ 

ሳባዕ ኩሙላ 

ና ዙዋ ኮ ኾሊሶ 

ዸዸዸሰ ዬሱሲ 

ኪዯ ቱን ኃቩኑ።



ኃኹሉኑ ዪኹዳ ⶀጋ 

ገርሳ ሜሶ ተዕሰ ገረኅ። 

ኣኜ ዋ 

ካታኂልላ 

ጎሬ ኻኅ።

ዋ ኪዋው ኺራ 

ላ ና ካይየየው።
ኃⶀግታ ኣ ⶀጋ ሳባ ኑኑኃ! 

ኣጌ ቮይ ናው ኢሼ?

ዬሱሲ ኪልላጋ ቫ 

ዙዋ ኮ ራማን 

ኧደያነያ ⶀጊኛ 

ከርገⶈ። ዳዳዬ፣ ⶀጋ 

ሜሰያ ኢማገዯ 

ና ሰሰ ኬ ኣይ 

ካጋራየ።



ና ኪያ ከዸደቻ ቱንⶈ

ኯⶆዕንነሰ ቱጊቲ ኮ ሲዝዚ 

ⶀግቲ ሴ ኬ፡- "ዬሱሲ 

ኮሞራ ኣይኹዻይ።" 

ና ዬሱሲ ታማራ ኣኻ 

ካማታ ና ኪኚምቻ 

ዋንኔ ማቲነን ቮይ።

ና ቫ ሩሚኛዕ ዬሱሲይ 

ኾሊሶ ⶂ ላኛዕ 

ⶎኛኪይ ⶀግኯ።

ኢዕሶ፣ ኣናዕ ሴ 

ኢባይሲው ዙዎ 

ጌና ቺር ኃዕንኖ?

ኹልሊ ኣኒ ኤርሚያ 

ቱሞኝኔ፣ ጋ ኢኇይሲያ 

ረ ቫ ኃኪታ ከዸዸቺኝኃ 

ቱንⶈ!

ጋ ኢባይሲ 

ረያ ኑኑ ኮ 

ኣጌዬ ካሪ!

ኢኜ ተኀር ቱሙሶ፤ ኣጌ ካጂ ⶀጋ 

ካጋነና፤ ኃኔዬ ኃኺርራ ⶈኀ ⶀግቲ 

ኧደያና ⶍነይ ኒኀ ኻኅ።

ኹልሊ ኦግኩ ቫ ማኂሲያ 

ኑኑዬ፣ ኧገያንⶈ! 

ኻሊ ኃቮርሬታ 

ኻኅ ከል ኮ ኣኜ 

ካሪ ገነተዯ።



ኹላ ሳዕቲ ኯዋ ኬ 

ኢልለይቴ ሱ ኦግኩ 

ኬ ኯርⶂይ፣ ና ባ ቴ 

ኯርⶂይ። 

ዬሱሲ ⶎነ ማርያም ኮ ኺራ ማዻ 

ዬሱሲይ ኬ ዮኻኒሲ ዯግ ሺሊ ጃ 

ቫ ኪያ ከዸዸቻ ዬሱሲ። 

ኯዻነየ ኃመያዬ፣ ኣኖ 

ⶎነ ኮ ኾይነ።

ቱሞዬ፣ ቱሞዬ፣ 

ዋ ⶍታⶉ ከዯኅ?

ዻጋኝ 

ኹኝ!
ዳዳዬ፣ ኣኜ ኯⶍቲ ኩሌያ 

ናኑ ቫ ሲያ ኑኑ።

ቩኅኘሰ!



ና ሚርሬ ሳዕቲ ሳካⶀ ዬሱሲ 

ኤራ ቮይ። ና ኾሊሶ ቶዬ ኮና 

ⶆዕዹ ዬሱሲ ሮኞይ በርⶂ፣ ና 

ካልካልሉ ማ ኮ ኛዋ።

ዋርካቲያ ቱሞኝ ሴ 

ኬ፦ "ⶈኅ ኪዻዕና ቫ 

ኒሳኝ ኬ መደረ።"

"ⶈኅ ኯዕዾ ቫ ⶀጋ 

ገረሲና ናይ፣ ና ካጃካኒ ቫ 

ⶀጋ ከደያና ኣጌው።" ና 

ⶈኅ ኃመያ ኤራ ቮይ።

ኃይንና ኣ ኺራ 

ኩኹዾ ቤ ሴ 

ካይዎ ና?

ኹልሊ ኪጊኒ ኬ 

ኢንኒ ካዺ ና ኩዕሮየ 

ታዕ ኢጎሞየው ካ፣ 

ኪጊነየ።

ዬሶቢያ ኣርማቲያይ ኮ ኒኮዲሞስ ኢብታ 

ኣቹዋ ዬሱሲይ፣ ና ማንማና ሩምኒ 

ⶃⶀኇኚ ከረሰን ጉቱማይ ⶀ ከናዕ 

ⶊኇናና ሾይ ሾይ ና ኦጂይ ጊኄይቲ 

ቱቱግ ኩኙግ በቲ ቡሲሲ።



ና ቮርሬያ ኣውሱኝ 

ዉረዯ፣ ሙዋያ ጌን 

ዯግ ኣይቢ ቫ ጊኄያ 

ኩኙጎ በይዬ።

ኺራ ኢሾ ኺነⶈ ቫ 

ዙዋ ቤ ረሰያ ከርገⶈ ዋ 

ላሜዎ ከዯኅ? ⶈኅ ዋ 

ባናዕሶ። ኣዎ ና ዮግተሰ 

ዙዋ ገኘ ማዻ!

ና በ ቱቱጏ ታዕ 

ኡቡቡላነ።

ና ኹላ ሺገያ 

ኃⶀግታዬ፣ ቢቲሮስ 

ኮ ዮኻኒሲ ኄ ና ኣዎ 

ቫ ጊኄይኝ።

ጊኄይ ⶈኅ 

ኢ 

ኾሎሎይ!

ካልላ ቴ 

ⶊኅ?



ቫ ጉዋ ኢሾ ቫ ጊኄይኝ . . . ኣራ ኃሙዋይታ፣ 

ዋ ሩይ ⶊኅ፣ ኮ 

ላሚ ነኅ?

ኮሞሮዬ፣ 

ዋ ኢዋው 

ኢኞይ ና?

ማርያም!

ኺራ 

ማዺይ!

“ዲርር ኃⶂኇዳኚ፣ ና 

ኦጎ ና ዮገሰ ጎዶንጋቾዋ 

ጋኙ ቫ ኻሊ ኯጏየይ ቫ 

ዳዳዕ ናኑ ኮ ሹዕኖዋ ኑይ 

ኮ ቫ ቱሞዋ ናኑ ኮ 

ቱሞዋ ኑይ።”



ኃኡኅኑኑ ቶዬ ዙዋ ማዻ ዬሱሲይ ኮ 

ራማን ኬዸያ ኺኒሲ ኣልሊ ኮ ኺርሪ 

ዎይ ጏⶂ ኮና ⶀጋ ባሪ ረሻ ዬሱሲይ።

ና ኢጌ ጃላዋኛዕ ኮ ቱጊያ ቱሞኝ ኃየዎ ዋ? 

ኺራ ኮ መሲዕ ኬ ኪዋ ⶄልላይ ና ኯግ ቫ ቤ 

ⶍኃዕ ነነ ኃጋነው ዻ? ኃⶀጊኛ ዯግ ቤ 

ኯዕንናሶ ና ኧል ዋርካቲያ ቱሞኝ ቶዬ!

ና ኹልሊ ዯግ ኣመ ቲላኃ፣ ኺራ ኮ 

ኯⶁኒ ቫ ሙሚያ ገይ ጋራ ቮይ።

ኃኺሪኑ ⶈኅ ታዕ 

ኣ ዬሱሲ ሳባ ነነ! 

ና ኃዙግቱኑ ሻው ኣዎ ኬ ኢንኒ 

ካርተ ኮ ዙዋ ባሪ ኯወያ ዬሱሲ።

ኣጌ ዋ ካርቶ 

ኮሞሩ!

ማርያም ኮ 

ቢቲሮስ ኯጌዬ 

ኣርተ ኮ ዬሱሲ! 

ዱዱዱግ . . .
ቻልሊን 

ኣይ ኬቴይ 

ቫ ኑይ!

ቫ ኃይንና ካኒ 

ኣኜዬ፣ ኢጌ ኃየዎው 

ዻ? ጋ ጏⶉ ሰⶈ ኮ 

ጃዕራ ጋኙ!

ኮሞራ ናኑ ኮ 

ቱሞዋ ናኑ!



ና ኃቩኑ ዉረዯ ዬሱሲ ኣርተ 

ኮ ዙዋ ኯወያ ⶈኅ ኡኆ ዙዎ 

ራማን። ና ከኂ ⶍነይ ኣርሪ ⶈኅ 

ዙግቲ ኮ 500። ና ቮርሬ ኯንⶈ 

ዙዋ ኬጎ ቶዬ ጌና ኣዉ ኡርጉሳ 

ቫ ዪሪሲያ ጋሊላይ።

ኢጌ ኣኺቲ ቫዕጉኝ 

ኯን ⶀⶁዏ?
ኒኀ፣ ኣጌ ኮ 

ኡርጉሲቲ ⶍነይ 

ኃኒ ካዻግታውዮ! 

ጋ ⶆኀሰ ካንታያዕ 

ኑኑ ማ ቶዬ!

ያያያ፣ ኃይንና 

ኪዋሺዯ! ዋ ካማግካ 

ኡርጉሳይ መሪ ኻኅ!
ኣ ኮሞሩሶ!

ኺራ 

ማዺይ!
ኃኾኞዎ ና 

ካሚነው ካሪ?



ቢቲሮሲ፣ ኢኜ ዬሎኝ 

ሸዕ ሸዕ ቺር?

ዬሱሲ ጊንኑ ቢቲሮስ 

ኃኃ ከኂ ሲዝዚ።

ኢዕኝ፣ ኮሞሩ፣ 

ቫ ኬዬልቺኚ 

ኢኜ ጋይዯ!

ኤዕ፣ ኢዎይ 

መደርኒያ ጋኙ!

ኯዋⶉ!

ቱሙ ቱንⶈ ኮ ባይኃ ዪⶂ ዻካካን ካዻኞ 

ኣኜ። ኣዎ ባ ዻካካን ና ቮሪኛ ዻካካን ⶍ 

ኬ ዙዋ ጋኙ፤ ኮ ቹሩ ሳራዕ ቱሙ ሹዕነይ ኮ 

ኾይነይ ኮ ኩሌያ ላ፤ ና ኮ ማተሰ ና ከቨገ 

ⶀጊኛዕ ኮዮጎውኁ ዻካካን ካሪ።

ቲዕ ኮ ኡቱርረያ ኮሌኞግኩኝ 

ካሊ ካሊ ቫ ከልላ ካሪ ማይ 

ኪዺኛኩኇ።
ኹላ ዮገሰና ዯግ ኃⶀጊኛዕ 

ና ኡሺኛናዬ፣ ዬሱሲ ቫ 

ኃባዕ ባና ና ኦግኩ ቱሙ 

ቱንⶈ። ና ኃኔዬ ቫ ⶈኅ 

ኻሊ ኢዕግቺኛና ኬ ኢንኒ 

ኬዕዸሰ ቮሪኛ ዻካካን ⶀጏ 

ⶈኅ ቤ ዮግካ።



ረሰ ቫ ሴ ካማገ 

ዬሱሲ ኃኒ 

ኃⶊዋናው። ቱሙ 

ⶈኅ ⶍኃዕ ⶈኅ ቫ 

ረሰኝ፤ ና ሜሱ ኬ 

ኢንኒ ኬቴ ኮሞሩ 

ኮ ኺራ ኩኹዾ።

ና ዯግ ዙዋ ኯወያ ⶈኅ ቤ ኧል 

ዬሩሳሌⶁ ና ኦዕለ ቱሙ። ና 

ቮርሬ ኮንⶈ ዯግ ረኺ ዺዸ 

ኩሌያ ቱሞኝ። ኩሌያ ቱሞኝ ቤ 

ሳⶅ ኢሾ ረያ ዬሱሲይ ኃመያ 

ቶዬ ቴው ረኺያ ገይ ቶዬ፤ ና 

ዹ ዯግ ኬ ኬተ ዙዋ ኃኒ ቻጋ 

ዮገያ ⶀጋ ዬሱሲይ ዪⶂ ኮ 

ቡይⶈ።

ና ኮ ኹልሊ ዙዎ ማረ ⶀጏ 

ኻኅ ኻኅኔ፣ ዙዋ ኯወያ ዬሱሲ 

ቮንና ና ኣይበየ። ⶈኅ ዬሱሲ ኣ 

ኤርሚያ ቱሞኝ።

ኹላ ⶈኅ ረሳ ኪዯ 

ቱንⶈዬ፣ ⶈኅ ኃርሩ 

ገረሲኞጋዕ ጋይ። ና 

ኯዻነየ ኃመያዬ ⶀግታ 

ኣጌ ኬቴ ረሲ ቫ 

ገረሲኑኝ ና ካቫገ ባ 

ዳሚያ ኺኖ ቱሙዬ ኣ 

ኃይንና። 

ኃመያ ቶዬ ዙዋ ኯወያ ዬሱሲ 

ኧልለያ ኃባዕ ኪብ ኪብ ሙግቺኛነ 

ኬ ኢንኒ ኮዕሎ ቱሙ ኮ ኮቶይዪ 

ዋርካቲያ ቱሞኝ፤ ኮ ኣመ ላሳያ 

ኮሞሩኝ ኮ ማተ ዎይኒ ኬ ኢንኒ 

ከገዻ ረሰያ ቤ ዬሱሲይ። ና ቫ ሴ 

ዯግ ኯⶍለሰ ዙዋ ኧልለያ ቫ ነይ 

ዬላዕ ቱሞኝ ኣ ⶀጋ ኺኖ 

ቱሙይ።

ና ኃሳዕንና ⶈኅ ቤ 

ካቫሳዸሰያ ባ ኮ 

ⶀጋ ኯዕዻ 

ዋርካተዯ።



ዬሱሲ ሜሱ ⶀጋ ቱሙ 

ኺነሰና ዙዎ ኬ ኢንኒ 

ኬሜሰ ና ኩቩኅኘሰዯ።

ዬሱሲ ዬሊⶆ! ና ኣጌ ኺን 

ኬ ኢንኒ ኯⶍኇ ⶈኅ።

ቱሙ ኃቫ ዬለ ኃባዕ ዻካካንኔ፣ 

ኣይነ ኤርሚያ ነነ ⶍነና ዾግ ኬ 

ኢንኒ ዙዋ የበያ ⶈኅ ኃዹነ ና 

ኯⶆⶀⶁ ባሴያ ኢሾ ቲዕ።



ዋርካቲያ ቱሞኝ

ⶀጊኛዕ ሳዕና ዬሱሲይ ዋርካቲያ ቱሞኝ ቶዬ ቤ ኯዕንነሰያ ና ኧልለ። ኃባዕ ቶዬ ዋርካቲቲ 

ኸኮ ዋርካቲያ ቱሞኝ ቤ ኮቶይዪ ኻኅ ኻኅ ቤ ሳⶅ ኮ ኃመያ ቶዬ ኮና ኒኀ ኻኅ። ⶈኅ 

ዋርካቲያ ቱሞኝ ቶዬ ⶀም ዋርካቲኛ ኢጊ መሪ ⶇዋነኅ። ና ኃዋርካቲኛ ዯግ ኣ ኢጊ ቤ 

ኯዕን ኦይኛ 1500 ቶዬ። ና ⶈኅ ኯዕን ና ቤ ኬዸያና ኦይኛ 1900 ሳⶅ። ና ⶈኅ ኃዋርካቲታ 

ማግ ⶀጊኛዕ ቮኛ መራ ቱሙ ሜሶ ቫ ባ ባጋዕ ዙዎኝ ቶዬ። ና ⶈኅ ሳዕና ዬሱሲይ ኢሾ 

ዋርካቲያ ቱሞኝ ቶዬ ዾል ጏራ ቱሙ ሜሶ ⶀጊኛ ኮ ዳሚያ ነነ ⶆብ ⶆብ።

ሳዕና ዬሱሲይ

ዋርካቲያ ቱሞኝ ⶀም ዋርካቲኛ ዉሽ 

ኢገያ ዮገያ ሳዕና ዬሱሲይ። ና ኃዋርካቲኛ 

ዯግ ኬልሊ ሳራዕ ዙዋ ቤ ኯዸያ። ና 

ኃዙግቱኑ ኯዸ ኃⶀጊኛዕዬ ኣ ዙዋ ቤ 

ኧልለያ ኮ ዬሱሲ ካሪ ና ቫገያ ኃባዕ 

ኃኹሉኑ።

1. ማቲዮስ ኣ ኺራ ቤ ማዻ ዬሱሲይ። 

ኃኺርራ ሳⶅ ሜሲነና ነነ ኣ ጊራ ሙጋ። ና 

ⶈኅ ⶆዕዹ ና ቬሌግኩ ⶀጋ ዬሱሲ ሜሰሰና 

ዙዋ ኢስራኤሊ ኬ ኣይኹዻ።

2. ማርኮስ ኣ ኺርሪ ኮ ተሪ፣ ና ኮሌያ ቤ 

ዬሱሲ ሜሺኛ ኃባዕ ኦይኛዕ ገኘ ኺርኮን 

ኃኒ ኮቮንኖ። ና ⶈኅ ⶆዕዹ ሜሲነና 

ዬሱሲይ ዻዻላ ኢጊ ሙቹጊ ⶃኅ።

3. ሉካስ ቤ ኣ ኣኪሚ። ⶈኅ ሳባ ነነ ዬሱሲ 

ካዕረዯ ኃኒ ካርሮ። ⶈኅ ⶆዕዹ ⶀጋ ዬሱሲ 

ሜሰሰና ዙዎ ኮ ኢገያ ሜሺኛና ቫ ሲያ 

ዬሱሲይ።

4. ዮኻኒሲ ቤ ኣ ኺራ ማዻ ዬሱሲይ። ና 

ⶀጋ ⶈኅ ኯዻ ዾል ቫ ዬሱሲ ኣና ነኅኔ፣ 

ና ሴ ኬ ዬሱሲ ኣ ቱሙ ና ቴ ኺሪ ኬ 

ኢንኒ ኪባይሲ ዙዎ ቫ ገረሲኑኝ።



ቫ ኢርሪቺኛና ዬሱሲይ

ኹላ ዬሱሲ ኩኹዹግቾኛ፣ ⶈኅ ⶎነ ማርያም 

ኺሪ ኃⶀምኖ፣ ና ኣ ኾይቲ ኮ ከኅናይ። ና ኮ 

ኹልሊ ኣ ኃኃዬ፣ ቱሙ ሜሱ ኬ ኢንኒ 

ኩኹዹግቻየ ዬሱሲይ። ጏራ ኩኹዹግቾኛ ⶈኅ ቤ 

ኯዕን ና ኢ ዋርካቲያ ቱሞኝ ቶዬ ቤ ኦይኛዕ 

መራ ሳⶅ። ና ኹልሊ ዬሱሲ ኩኹዹጎነዬ፣ ኃኒ 

ኩኹዹግቻው ኬ ኺርሪ ⶊዺነይ ኮ ኺርሪ ጋየ 

ዙዉ ኢጊ መሪ። ና ቫ ኩኹዹጎኖ ቮይ ኡኁኝ 

ኒኀንናዬ፣ ⶈኅ ኹዹግቻ ⶆዋ ቢዮኝ ቶዬ።

ሜሲኞጋዕ ዬሱሲይ ዻዻላ

ዬሱሲ ቤ ሜሱ ⶀጊኛዕ ዻዻላ ኪዋሺዮ 

ኢጊ መሪ። ዋርካቲያ ቱሞኝ ⶀ ሳዕንኞጋ 

40 ኢገያ ዮገያ ቫ ⶈኅ ኢባይሲቻ ዙዋ 

ኢላሰያ። ና ታናዕ ኃሜሲኞግታ ዻዻልኃ፣ 

ⶈኅ ዾልሉ ዙዎ ዪራ ቱሞኝ ኮ ዬላዕ 

ቱሞኝ፣ ኮ ቫ ⶈኅ ኺኖ ኬ ኢንኒ ከያ ዙዎ 

ኬ ከተሊ ቻልሊⶈ። 



ረሰያ ዬሱሲይ ኮ 

ዬሱሲ ረ ⶀግቲ ኬንነኅ? ቫ ኃጊናታ ⶀጏ ኯⶎዋና ቫ ዋርካቲያ ቱሞኝ ቶዬ።

ዙዎ ዻካካን ሜሰ ⶀጊኛይ ገርሲ ቪዕ ቪ ቪዕ ቪ። ቱሙ ⶈኅ ኃⶀጊኛ ገረሴ ኃኺንኖ። ቫ 

ኃⶀጊኛዕ ⶈኅ ሙኙⶃ። ኃⶀጊኛ ዻካካን ካሪ ቫ ቱሞኝ ኣ ⶀጏ ኧደይ። ኃⶀጊኛዕ ኦጂይ 

ሚሮግሞ ቫ ዙዎኝ ኮ ቫ ቱሞኝ ከርገⶈ።

ና ⶀግታ ዬሱሲ ኩን ኃባዕዬ ኣ ኃይንና። ዬሱሲ ⶈኅ ኢጎሞ ሳባ ነነ ና ኣይዎ ና ኢዋ ቺቢና 

ገረሲና ናይ። ና ⶈኅ ኃቺቢንና ኣ ቺቢና ኮ ረሰ። ና ቫ ዬሱሲ ረሳዪ ኣጌዬ፣ ኣጌ ኃመያ ከኸይ ኬ 

ዙዋ ካጋነና ኮ ቱሙ ና ኯዋና። ና ኃኃ ኣ ቫ ኬኬ ኣጌ ከኀርተ ኮ ገረሲና ናይ ና ኯⶎይዻ ኣይ 

ካጋራየ። 

ዬሱሲ ባና ረሰዯ። ቱሙ ሜሱ ⶈኅ ኬ ኢንኒ ኬቴ ኺነይ ⶇዋነኅ። ና ኃⶀግታ ⶈኅ ዾል ቫ ቱሙ 

ኣና ኦሌ ና ኬዾ ረሰ።

ኃመያ ዬሱሲ ኧል ኮ ቱሙ። ⶈኅ ኢ ኺነኖ ና ኺን ኬ ቲዕ ኣጌ ከተሊ ጋናዕ ኮ ⶈኅ ካሪ፣ ኮ ኺን 

ኬ ኢንኒ ከያይ ኣጌ ኬ ኢንኒ ካቫጋ ባ ዳሚቲ ኣጀ ቱሙ ቹሙንኔ።

ኹልሊ ታግኩ ገረሲና ኑኑ ና ኺኒ ኬ ኢንኒ ታግተ ኮ ቱሞዬ፣ ኦዕል 

ቱሙ ኃኃ፦

ቱሞዬ፣ ኢኜ ዬሎኝⶈ።

ኮ ኣዕⶉ ዬሱሲ ኤርሚያ ኑኑ ⶍነና ዾግ።

ⶈኅ ኤርሩ ኪዯ ቱንⶈ ቫ ⶀጋ ገረሲኞጋዕ ጋኙ ኬሜሲ ዻካካን።

ገረሲኞጋዕ ጋኙ ዋ ካታግካ፣ ና ⶆኃ።

ኬ ቫ ዬሱሲ ዬሎኝንኔ፣ ሳዕራ ጉኙ ኣይ ኯⶍኅነ።

ኣኜ ኪኺኒ ኬ ኬቴ ኑኑ ቲዕ ኮ ሚናኅ።

ኧያይⶉ ና ኣይ ካቫጋ ባ ዳሚያ ኺኒ ኢኞይ።

ኣይ ከዕሊ ካሪ ቲዕ!

ቫ ሺጊ ኦዕላ ናኖዬ፣ ኣኜ ኯⶍኂⶈ።

ቫ ኢኜ ቨጊ ⶀጊኛዕ ዮጌዬ፣ ኣኜ ካጋይዯ።

ቱሙ ኦዕል



ዬሱሲ ኮ ኢኜ

ሳዕና ዬሱሲይ ኯይ ና ኡቱርሶኖ ቫ ዮግቻ 

ⶀጋ ቻልላ። ቤ ሳⶅ ኮ ኃመያ ዬሱሲ ኣ 

ኺራ ዬልነና ኮ ዙዋ መራ። ጏራ ዙዎ ቫገያ 

ባ ኃመያ ቴ ቪዕ። ኃመያ ቶዬ ዙዎ ወየ 

ቱርሜሌቴ፣ ኮ ባውሩኛይ፣ ና ሲዕሬንኔ ኮ 

ኻርቻዬ ኃወየዮ። ና ኮ ኹልሊ ቴ ኃኃዬ፣ 

ቫ ዬሱሲይ ⶀግቲ ኢ ቪዕ ኒኀ። ኮ ኃመያ 

ⶈኅ ከል ካሪ ቺር ዳሚያ ⶈኅ ቤ ኧልቻ ኮ 

ዙዎ ኮሌያ ቤ ኢስራኤሊ።

ⶈኅ ካዕረዯ ኃኮርሮ ቺር፣ ኃኔዬ ኢ ሸዕ 

ሸዕ። ኃመያ ቶዬ ⶈኅ ኺን ኬ ቴዬልለዯ፣ 

ና ⶀጏ ጋነ ኬ ኢንኒ ኢኜ ሺግ ⶈኅ።

ና ኃኔዬ ኢኜ ኺነዯ ቮይ ኬ ታግ ሸዕ ጏራ 

ቫግቾ ባ ኮ ⶈኅ ካሪ ና ⶊዋነይ? ኤዕ፣ 

ኹልሊ ኣ ኃኃዬ፣ ሜ ኃⶀጊኛዕ ኧል 

ካራኔዬ።

1. ⶆዕዻየ ዋርካቲያ ቱሞኝ ቶይዪ። 

ካግኮ ⶆዕዻየ ቫ ዋርካቲያ ኬ ሉካስ።

2. ኮ ⶆዕዻየ ቱሙ ኦዕል።

ኹልሊ ካሊነ ኮ ቱሞዬ፣ ቮይ ኬ ካልሊ 

ቱግቲ ኮ ቪዕ ኃኺንኖ።

3. ዮገሰ ዙዎ ጌና ⶀጋ ዬሱሲይ ኮ ⶀጋ 

ዋርካቲያ ቱሞኝ። ና ቫ ሴ ካታጋ ⶀጋ ገኘ 

ሸዕ ዬሱሲ ኺን ኬ ዙዋ ኯወያ ⶈኅ 

ኩሙግቻ ቮይ ⶍነይ ቲዕ ቲዕ ና ካማተ ና 

ኪዲርተ ከኇ።

ኃⶀጊኛዕ ኯን ኮ ኧይኛ ቼሪ ኺራ ኬ ዊልያም ዴ ቢንክ ጽሑፍ እና ሥዕል፦ ዊልያም ዴ ቪንክ 

ኃሳዕንና ኣ ሳዕና ኺራ ኩኹዾ ቶዬ ቢቶሞ ኒኀንና። ና ⶈኅ ኃዬሱሲታ ኣ ኢና ቤ 

ቫጋ ባዕ ኢስራኤሊ ኦይኛ 2000 ሳⶅ። ዙዋ ቤ ኦርነነያ ኮ ⶈኅ ዻካካን ቤ ኢዋሺዻ 

ቫ ⶀጋ ገኘ። ⶀጊኛዕ ቤ ሜሶ ነያይ ኮ ኺርሪ ⶍነይ ኮን ኃኒ ኬሜሶ፣ ኮ ⶀጋ 

ዮጎ ነያይ ኮ ኺርሪ ⶍነይ ኮን ኃኒ ኮዮግኮ። ⶈኅ ቤ ሜሳ ⶀጊኛዕ ዻዻላ ቫ ቤ ኯቻ 

ዻካካን። ዙዋ ቤ ሺገያ ⶀጏ ቫ ነነ ቤ ቹሙንና ዋኅ። ና ኃⶀጊኛ ቤ ሜሰያ ና 

ዳጋዕ ባ። ዙዎ ቤ ⶆዕንና ⶈኅ። ኃኔዬ ⶈኅ ኃኒ ኬርሮ ኃኃ ኹኅ ና ካጋርሮ። ⶀጋ 

ገኘ ቤ ኯይ ና ዶግ ባ ኦሬዬ ቫ ዋርካቲኝ ቶዬ ቶይዪ ኢኞይ ሳባ ኑኑ!

